
ᒥᓂᑯᓱᐏᓇᐣ 
ᐏᑕᒪᑫᐏᓇᐣ

ᒥᓂᑯᓱᐏᐣ  
ᒋᐏᒋᑲᓇᐍᐣᑕᑯᓯᔭᐣ

ᒥᓂᑯᓱᐏᐣ  
ᒋᐏᒋᑢᔭᐣ

ᒥᓂᑯᓱᐏᐣ  ᒋᓇᑐᑕᒪᐣ  
ᐏᓇᑯᓂᑫᐏᐣ  ᒋᑎᐸᐦᐊᒪᑯᔭᐣ

ᑭᒥᓂᑯᐢ  ᑲᔦ  
ᒋᑲᑲᓄᓯᔭᐣ

ᑲᒪᓂᑐᑕᐘᑲᓄᐘᐨ  ᐅᒥᓂᑯᓱᐏᓂᐘ  ᐅᒪ  ᑲᓇᑕ

ᑫᑯᓀᐣ  ᐃᐍ ᑎᐸᒋᒧᓇᐣ  
ᑭᐸᐦᐃᑫᐏᐣ? 
ᑎᐸᒋᒧᓇᐣ  ᑭᐸᐦᐃᑲᑌᐘᐣ  ᐅᓇᑯᓂᑫᐏᑲᒥᑯᐠ  ᐅᒋᐅᓇᐦᑌ  
ᐁᑲ  ᐊᐏᔭ  ᒋᒐᑲᑌᐢᑐᐨ,  ᒋᑎᑌᐍᐢᑐᐨ  ᓇᐣᑕ  ᒋᑎᐸᒋᒧᐨ  
ᑫᐏᒋ  ᑭᑫᓂᒪᑲᓄᐘᒋᐣ  ᐃᑵᓂᐘᐠ  ᑲᒪᓂᑐᑕᐘᑲᓄᐘᐨ,  
ᑲᑭᐘᐸᑫᐘᐨ,  ᓇᐣᑕ  ᑯᑕᑭᔭᐠ  ᐊᐏᔭᐠ  ᑲᐏᒋᑢᐘᐨ  ᐃᒪ  
ᒪᒋᑐᑕᒪᐏᓂᐠ  ᐃᓇᑯᓂᐍᐏᓂᐠ  ᐱᒧᒋᑫᐏᓂᐠ᙮  ᑎᐸᒋᒧᓇᐣ  
ᑭᐸᐦᐃᑲᑌᐘᐣ  ᐃᓇᓄᐦᑭᒪᑲᐣ  ᒋᐏᒋᑢᐘᐨ  ᑲᒪᓂᑐᑕᐘᑲᓄᐘᐨ,  
ᑲᑭᐘᐸᑫᐘᐨ,  ᓇᐣᑕ  ᑯᑕᑭᔭᐠ  ᐊᐏᔭᐠ  ᑲᐏᒋᑢᐘᐨ  ᐃᒪ  
ᒪᒋᑐᑕᒪᐏ  ᐃᓇᑯᓂᐍᐏ  ᐱᒧᒋᑫᐏᓂᐠ  ᐁᑲ  ᒋᐏᒋᒪᒋᓭᐦᐃᑯᐘᐨ  
ᑲᐃᔑᐏᒋᑢᐘᐨ  ᐃᒪ᙮

ᑲᒪᓂᑐᑕᐘᑲᓄᐨ  ᐅᒥᓂᑯᓯᐏᐣ! 
ᐃᒪ  ᒐᓀᑎᔭᐣ  ᑲᒪᓂᑐᑕᐘᑲᓄᐘᐨ  ᐅᒥᓂᑯᓯᐘ  ᒪᓯᓇᐦᐃᑲᓀᐦᐢ  
ᑭᒪᑕᓄᐦᑭᓭᐸᐣ  ᒣᑿᐨ  ᐘᐱᑿᓂᐏᐱᓱᒼ  23, 2015᙮  ᐅᐍ  
ᐅᓇᒋᑫᐏᐣ  ᒥᓂᑯᓯ  ᑲᑭᓇ  ᑲᒪᓂᑐᑕᐘᑲᓄᐨ  ᐊᐏᔭ  ᐁᑲ  
ᐊᐘᔑᒣ  ᒋᒥᑯᐡᑲᒋᐦᐊᑲᓄᐨ  ᐃᔑ  ᑲᓇᐍᐣᒋᑫᐘᐠ  ᐃᒪ  
ᐅᑯᒪᐏᓂᐠ  ᐃᒪ  ᒪᓀᐣᒋᑫᐏ  ᐅᓇᑯᓂᑫᐏ  ᐱᒧᒋᑫᐏᓂᐠ  ᐁᑿ  
ᒋᑭᑲᑵᑎᐍᐘᐨ  ᑲᔦ  ᐁᑲ  ᒋᐏᒋᑲᑌᓂᐠ  ᐊᐘᓀᓄᐘᐨ᙮  ᐅᑵᓂᐘᐣ  
ᒥᑵᐏᓇᐣ  ᐅᒋᓭᐘᐣ  ᑲᒪᓂᑐᑕᐘᑲᓄᐘᐨ  ᐊᐏᔭᐠ  ᐅᒥᓂᑯᓯᐘ  
ᒋᑲᓇᐍᐣᑕᑯᓯᐘᐨ᙮  

ᐊᓇᐦᐱ  ᑕᐡ  ᐅᓇᑯᓂᑫᐏᑲᒥᐠ  
ᑫᑭᓇᑐᑕᑭᐸᐣ  ᐃᐍᓂ  ᑎᐸᒋᒧᓇᐣ  
ᑭᐸᐦᐃᑫᐏᓂᓂ?
ᐅᐍ  ᑕᐡ  ᑕᐏᓂᑫᐏᐣ  ᐊᒥᒧᔕᐠ  ᐁᑐᒋᑲᑌᐠ  ᐃᒪ  ᑲᓇᑕ  
ᒪᓀᐣᒋᑫᐏ  ᐅᓇᑯᓂᑫᐏ  ᐱᒧᒋᑫᐏᓂᐠ᙮  ᐊᒥ  ᐁᔑᐅᓇᐦᑌᐠ,  ᑲᑭᓇ  
ᐅᓇᑯᓂᑫᐏᓇᐣ  ᑲᐱᒪᓄᐦᑲᑌᑭᐣ  ᒋᑕᐘᑭᐣ  ᐃᒪ  ᐅᓇᑯᓂᑫᐏᑲᒥᑯᐠ  
ᐁᑿ  ᒋᐏᒋᑲᑌᓂᑭᐣ   ᑲᑭᓇ  ᑲᐃᔑᓂᑲᓯᐘᐨ  ᐃᑵᓂᐘᐠ  
ᑲᑭᐘᐸᑫᐘᐨ,  ᑲᒪᓂᑐᑕᐘᑲᓄᐘᐨ,  ᓇᐣᑕ  ᑯᑕᑭᔭᐠ  ᐊᐏᔭᐠ  
ᑲᒪᒥᔑᒪᑲᓄᐘᐨ  ᒥᓯᐍ  ᑎᐸᒋᒧᓂᐠ᙮  ᐊᑎᑢᔦᐠ  ᐁᐦᑕ᙮  ᐅᐏ  
ᐅᒋᓭ  ᐊᐦᐱ  ᐅᓇᑯᓂᑫᐏᑲᒥᐠ  ᑲᓇᑐᑕᐠ  ᑎᐸᒋᒧᓇᐣ  ᒋᑭᐸᐦᐃᑲᑌᑭᐣ  
ᒋᐏᒋᑲᓇᐍᐣᑕᑯᓯᐘᐨ  ᐃᑵᓂᐘᐠ  ᑲᒪᓂᑐᑕᐘᑲᓄᐘᐨ,  

ᑲᑭᐘᐸᑫᐘᐨ,  ᓇᐣᑕ  ᑯᑕᑭᔭᐠ  ᐊᐏᔭᐠ  ᑲᐏᒋᑢᐘᐨ  ᐃᒪ  
ᒪᒋᑐᑕᒪᐏᓂᐠ  ᐃᓇᑯᓂᐍᐏᓂᐠ  ᐱᒧᒋᑫᐏᓂᐠ᙮  ᐅᓇᑯᓂᑫᐏᑲᒥᑯᐠ  
ᐅᑲᐘᐍᓇᐦᑐᓇᐘ  ᐊᐘᓀᐣ  ᒪᔭᒼ  ᐏᑕᒪᑫᐏᓇᐣ  ᑭᐸᐦᐃᑫᐏᐣ  
ᑫᒥᓇᑲᓄᐨ,  ᐃᐍ  ᐅᒋ  ᑵᑭ  ᒪᓂᑐᑕᑫᐏᐣ  ᐁᑿ  ᑲᔦ  
ᑯᑕᑭᔭᐣ  ᑫᑯᓇᐣ  ᑫᔭᔑᒋᓭᑭᐣ  ᐃᒪ  ᐊᐦᐱ  ᐘᐍᓇᒋᑲᑌᐠ  ᑭᐡᐱᐣ  
ᑫᓇᑐᑕᒪᑫᐘᑵᐣ  ᐃᐍᓂ᙮  ᑎᐸᒋᒧᐏᓇᐣ  ᑲᑭᐸᐦᐃᑲᑌᑭᐣ  ᑕᐱᐡᑯᐨ  
ᑕᓇᑕᐍᐣᑕᑿᐣ,  ᐃᒪ  ᑐᑲᐣ,  ᐃᒪ:

•	ᑲᑲᑭᔑᒪᑲᓄᐘᐨ  ᐅᐘᐸᑫᐠ  ᑲᑯᑕᒋᐘᐨ  ᒋᑎᐸᒋᒧᐘᐨ ;

•	ᒋᑲᓇᐍᐣᑕᑯᓯᐘᐨ  ᐅᐘᐸᑫᐠ,  ᐃᑵᓂᐘᐠ  ᑲᔦ  ᐊᐘᔑᔕᐠ  
ᐁᑿ  ᑲᒪᓂᑐᑕᐘᑲᓄᐘᐨ  ᒪᓂᑐᑕᒪᑫᐏᓂᐠ ;

•		ᑲᑭᔑᒪᑲᓄᐘᐨ  ᑲᒪᓂᑐᑕᐘᑲᓄᐘᐨ  ᐁᑿ  ᑯᑕᑭᔭᐠ  ᐊᐏᔭᐠ  
ᒋᐏᑕᒧᐘᐨ  ᒪᓂᑐᑕᑫᐏᓇᐣ  ᐁᑲ  ᐊᐦᑯ  ᑲᐏᒋᑲᑌᑭᐣ,  ᑐᑲᐣ  
ᒪᒋᓴᒥᓂᐍᐏᓇᐣ ;  ᐁᑿ  

•	ᒋᑲᓇᐍᐣᑕᑿᑭᐣ  ᐸᔭᑕᑫᓂᒧᐏ  ᒥᑵᓂᐧᓇᐣ  ᐃᒪ  ᐅᓇᑯᓂᑫᐏ  
ᐱᒧᒋᑫᐏᓂᐠ  ᐅᐏᒋᑢᐠ᙮ 

ᐊᐣ  ᑕᐡ  ᐅᓇᑯᓂᑫᐏᑲᒥᐠ  
ᐁᐏᒋᑭᑫᐣᑕᒧᐘᐨ  ᐊᓇᐦᐱ  
ᑭᓇᑐᑕᒧᐘᐨ  ᐃᐍᓂ  ᑎᐸᒋᒧᐏᓇᐣ  
ᑭᐸᐦᐃᑫᐏᐣ?
ᒪᓀᐣᒋᑫᐏᒪᓯᓇᐦᐃᑲᓀᐦᐢ  ᐃᒪ  ᐘᐍᓇᓯᓇᐦᐃᑲᑌᐘᐣ  
ᑫᐃᔑᐱᒥᐣᔕᐦᐃᑲᑌᑭᐣ  ᐅᓇᑯᓂᑫᐏᓇᐣ  ᐃᐍ  ᐅᒋ  ᑎᐸᒋᒧᐏᓇᐣ  
ᑭᐸᐦᐃᑲᑌᑭᐣ᙮  ᒪᒪᔭᑭᓇᑿᓄᐣ  ᑕᐡ  ᐃᑵᓂᐘᐣ  ᐅᓇᒋᑫᐏᓇᐣ  
ᐊᐘᓀᐣ ᐅᑕ  ᒪᔭᒼ  ᓇᑐᑕᒧᑵᐣ  ᐃᐍᓂ  ᑎᐸᒋᒧᐏᓇᐣ  
ᑭᐸᐦᐃᑫᐏᓂᓂ  ᐁᑿ  ᐊᐣ  ᑫᐃᔑ  ᐱᒧᒋᑲᑌᐠ  ᐃᐍ  
ᐅᓇᑯᓂᑫᐏᓇᐣ  ᑲᐏᐊᓄᐦᑲᑌᐠ᙮ 

ᑐᑲᐣ,  ᐅᓇᑯᓂᑫᐏᑲᒥᐠ  ᐅᑲᑿᔭᑎᓇᒷᐘᐣ  ᑲᒪᓂᑐᑕᐘᑲᓄᓂᐨ  
ᐏᑕᒪᑫᐏᓇᐣ  ᐁᑲ  ᒪᔑ  ᐊᔨᓇᓀᐏᔕᑊ  ᑲᑕᐦᓱᔭᐦᑭᐏᓀᓂᐨ  
ᐅᒥᓂᑯᓯᐘ  ᒋᐊᐸᒋᑐᐘᐨ  ᒋᓇᑐᑕᒪᐘᐨ  ᑎᐸᒋᒧᐏᓇᐣ  
ᒋᑭᐸᐦᐃᑲᑌᓂᑭᐣ  ᐁᑿ,  ᑭᐡᐱᐣ  ᑲᒪᓂᑐᑕᐘᑲᓄᐨ  ᓇᑐᑕᐠ  ᐃᐍᓂ  
ᐯᔑᐠ,  ᐅᓇᑯᓂᑫᐏᑲᒥᐠ  ᐅᑲᑿᔭᑎᓇᐣ  ᐃᐍᓂ  ᑎᐸᒋᒧᐏᓇᐣ  
ᒋᑭᐸᐦᐃᑲᑌᓂᑭᐣ᙮  ᐅᓇᑯᓂᑫᐏᓂᑲᒥᑯᐠ  ᑲᔦ  ᐅᑲᐏᑕᒷᐘᐣ  
ᑲᑭᓇ  ᑲᒪᓂᑐᑕᐘᑲᓄᓂᐨ  ᐁᑿ  ᑲᑭᐘᐸᑫᓂᐨ  ᒪᒋᓴᒥᓂᐍᐏᓂ  

ᑎᐸᒋᒧᓇᐣ ᑭᐸᐦᐃᑲᑌᐘᐣ 



ᒪᓂᑐᑕᒧᐏᐍᐏᓂᐠ  ᐁᑲ  ᒪᔑ  ᐊᔨᓇᓀᐏᔕᑊ  ᑲᑕᐦᓱᔭᐦᑭᐏᓀᓂᐨ  
ᐁᒥᓂᑯᓯᐘᐨ  ᒋᓇᑐᑕᒧᐘᐨ  ᑎᐸᒋᒧᐏᓇᐣ  ᒋᑭᐸᐦᐃᑲᑌᑭᐣ᙮  ᑭᐡᐱᐣ  
ᑭᐸᐦᐃᑫᐏᓂᓂ  ᓇᑐᑕᒧᐘᐨ,  ᐅᓇᑯᓂᐍᐏᑲᒥᑯᐠ  ᐅᑲᑿᔭᑎᓇᒷᐘᐣ᙮  

ᒪᓀᐣᒋᑫᐏᒪᓯᓇᐦᐃᑲᓀᐦᐢ  ᑲᔦ  ᐏᒋᑫᒪᑲᐣ  ᐃᒪ  ᐅᓇᑯᓂᑫᐏᑲᒥᑯᐠ  
ᐅᑲᑭᑿᔭᑎᓇᓇᐘ  ᑎᐸᒋᒧᐏᓇᐣ  ᒋᑭᐸᐦᐃᑲᑌᑭᐣ  ᒋᐏᒋ  
ᑲᓇᐍᐣᑕᑯᓯᐘᐨ  ᐃᑵᓂᐘᐠ  ᑲᒪᓂᑐᑕᐘᑲᓄᐘᐨ  ᐊᐘᔑᒣ  
ᐊᔨᓇᓀᐏᔕᑊ  ᑲᑕᐦᓱᔭᐦᑭᐏᓀᐘᐨ  ᓇᐣᑕ  ᑲᔦ  ᑲᑭᐘᐸᑫᐘᐨ  
ᑭᐡᐱᐣ  ᐅᓇᑯᓂᑫᐏᑲᒥᑯᐠ  ᑌᐻᑕᒧᐘᑵᐣ  ᐃᐍ  ᓇᑐᑕᒪᑫᐏᐣ  
ᓇᑕᐍᐣᑕᑿᓂᑵᐣ  ᒪᔭᒼ  ᐃᒪ  ᐅᓇᑯᓂᑫᐏ  ᐱᒧᒋᑫᐏᓂᐠ᙮  
ᐅᓇᑯᓂᑫᐏᑲᒥᐠ  ᑲᔦ  ᐅᑲᑿᔭᑎᓇᒷᐣ  ᐅᐍᓂ  ᐃᑵᓂᐘᐣ  
ᐊᐏᔭᐣ  ᑲᐏᒋᑢᓂᐨ  ᐃᒪ  ᒪᓂᑐᑕᐏᐍᐏ  ᐅᓇᑯᓂᐍᐏᓂᐠ  
ᑐᑲᐣ  ᐅᓇᑯᓂᑫᐏᓂᓂᐘᐠ,  ᔑᒪᑲᓂᔕᐠ  ᓇᐣᑕ  ᐊᐏᔭᐠ  
ᑲᐏᒋᐏᒋᐦᐊᐘᐨ  ᔑᒪᑲᓂᔕᐣ  ᒋᑲᑎᒋᓇᐘᐨ  ᐅᒪᓀᐣᒋᑫᐣ,  
ᐅᑕᑌᐱᐦᐃᐍᐣ,  ᐁᑿ  ᒥᓯᐍ  ᐊᐦᑭᐠ  ᑲᑯᑕᑎᑯᓯᓂᐨ  ᒪᒋᐊᐏᔭᐣ᙮

ᐊᐦᐱ  ᑲᐘᐍᓇᒋᑲᑌᑭᐣ  ᑭᐡᐱᐣ  ᑫᓇᑐᑕᒪᓂᐘᓂᑵᐣ  ᐃᐍ  
ᑎᐸᒋᒧᐏᓇᐣ  ᒋᑭᐸᐦᐃᑲᑌᑭᐣ  ᐃᑵᓂᐘᐠ  ᐅᒋ  ᑲᒪᓂᑐᑕᐘᑲᓄᐘᐨ,  
ᑲᑭᐘᐸᑫᐘᐨ  ᓇᐣᑕ  ᐅᓇᑯᓂᐍᐏ  ᐱᒧᒋᑫᐏᓂᐠ  ᑲᐏᒋᑢᐘᐨ,  
ᐅᓇᑯᓂᑫᐏᑲᒥᐠ  ᐊᑎᐟ  ᑫᑯᓇᐣ  ᐅᑲᒪᒥᑐᓀᐣᑕᓇᐘ  ᑫᔭᐦᔑᒋᓭᓂᐠ᙮  
ᐅᑵᓂᐘᐣ  ᑕᐡ : 

•	ᐅᒥᓂᑯᓱᐏᐣ  ᐊᐦᐊᐍ  ᑲᐊᓇᒣᓂᒪᑲᓄᐨ  ᐸᔭᐟᐠ  ᐁᑿ  ᑿᔭᐠ  
ᒋᓇᑐᑕᐘᑲᓄᐨ  ᓂᐡᑕᒼ  ᐊᔭᒥᐦᐃᑐᐏᓂᐠ  ᐅᓇᑯᓂᑫᐏᑲᒥᑯᐠ ;

•	ᑭᐡᐱᐣ  ᑫᐏᒋᒪᒋᓭᐘᑵᐣ  ᐃᑵᓂᐘᐠ  ᑲᒪᓂᑐᑕᐘᑲᓄᐘᐨ,  
ᑲᑭᐘᐸᑫᐘᐨ  ᓇᐣᑕ  ᐅᓇᑯᓂᐍᐏ  ᐱᒧᒋᑫᐏᓂᐠ  
ᑲᐏᒋᑢᐘᐨ  ᑭᐡᐱᐣ  ᑭᑫᐣᑕᑿᐠ  ᐊᐘᓀᓄᐘᑵᐣ ;

•	ᑭᐡᐱᐣ  ᐃᐍ  ᓇᑕᐍᐣᒋᑲᑌᐠ  ᒋᐏᒋᑲᓇᐍᐣᑕᑯᓯᐘᐨ  
ᐃᑵᓂᐘᐠ  ᑲᒪᓂᑐᑕᐘᑲᓄᐘᐨ,  ᑲᑭᐘᐸᑫᐘᐨ  ᓇᐣᑕ  
ᐅᓇᑯᓂᐍᐏ  ᐱᒧᒋᑫᐏᓂᐠ  ᑲᐏᒋᑢᐘᐨ  ᑭᐡᐱᐣ  
ᐅᒋᓇᓇᑎᑯᐦᔭᑲᓄᐘᐨ  ᓇᐣᑕ  ᐅᒋᑲᑵᓇᐸᑯᓇᑲᓄᐘᐨ ; ᐁᑿ  

•	ᐅᒪ  ᑲᑭᓇ  ᐊᐏᔭᐠ  ᑲᐃᔑ  ᐸᑯᓭᓂᒧᐘᐨ  ᒋᐏᒋᑲᑌᑭᐣ  
ᒪᓀᐣᒋᑫᐏᓇᐣ  ᐁᑿ  ᒋᐏᒋᑢᐘᐨ  ᑲᒪᓂᑐᑕᐘᑲᓄᐘᐨ  
ᐁᑿ  ᑲᑭᐘᐸᑫᐘᐨ  ᐁᑿ  ᐅᓇᑯᓂᑫᐏ  ᐱᒧᒋᑫᐏᓂᐠ  
ᐅᐏᒋᑢᐠ  (ᑐᑲᐣ,  ᐅᓇᑯᓂᑫᐏᑲᒥᑯᐠ  ᔑᒪᑲᓂᔕᐠ  ᐁᑿ  
ᐅᓇᑯᓂᐍᐏᓂᓂᐘᐠ)

ᐊᐏᔭ  ᑲᓇᑐᑕᐠ  ᑕᐏᑕᒼ  ᐊᓂᐣ  ᒪᔭᒼ  ᐁᐏᒋᓇᑕᐍᐣᑕᐠ  
ᑫᐏᒋᑲᓇᐍᐣᑕᑯᓯᐨ᙮ 	

•	ᓇᑐᑕᒪᑫᐏᐣ  ᒥᓇᑲᓄ  ᐊᐦᐊᐍ  ᐅᓇᑯᓂᐍᐏᓂᓂ  ᑫᓇᑐᑕᐠ  
ᓂᐡᑕᒼ  ᐊᔭᒥᐣᒋᑲᑌᓂᐠ  ᐅᐍᓂ  ᐅᓇᑯᓂᑫᐏᑲᒥᑯᐠ᙮  
ᑭᐡᐱᐣ ᐁᑲ ᒪᔑ  ᐅᓂᓇᑲᓄᐨ  ᐅᓇᑯᓂᐍᐏᓂᓂ,  ᑭᔭᒼ  
ᑯᑕᐠ  ᐅᓇᑯᓂᐍᐏᓂᓂ  ᑕᑭᒥᓇᑲᓄ  ᐃᒪ  ᐯᔑᑿᐣ  
ᐅᓇᑯᓂᑫᐏᑲᒥᑯᐠ  ᐊᔭᓂᑵᐣ᙮

ᑕᐏᑕᒷᑲᓄᐘᐠ  ᐃᐍᓂ  ᓇᑐᑕᒪᐏᐣ  ᒧᐡᑭᓀᐱᐦᐃᑲᐣ᙮  
ᐅᓇᑯᓂᑫᐏᑲᒥᑯᐠ  ᐅᑲᐏᓀᐣᑕᓇᐘ  ᑭᐡᐱᐣ  ᐊᐏᔭᐣ  
ᑫᐏᑕᒷᐘᑵᐣ  ᐃᐍᓂ  ᒧᐡᑭᓀᐱᐦᐃᑲᓂᓂ  ᑫᐊᑯᐘᑵᐣ᙮  
ᑐᑲᐣ,  ᑎᐸᒋᒧ  ᒪᓯᓇᐦᐃᑫᐏᓂᐠ  ᐅᑲᐏᑭᑫᐣᑕᓇᐘ  ᐃᐍᓂ  
ᑎᐸᒋᒧᐏᓇᐣ  ᑭᐸᐦᐃᑫᐏᓇᐣ  ᐅᑲᑭᐱᑎᓂᑯᓇᐘ  ᐊᐣ  ᒥᓂᑯᐠ  
ᑫᑭᑎᐸᒋᒧᐘᑵᐣ  ᐃᐍᓂ  ᐅᒋ  ᐅᓇᑯᓂᑫᐏᐱᒧᒋᑫᐏᓂᐠ᙮

•	ᐅᓇᑯᓂᑫᐏᑲᒥᑯᐠ  ᐅᑲᑭᐸᑭᑎᓇᐣ  ᒋᑕᔑᒋᑲᑌᓂᐠ  ᐱᓇᒪ  
ᑭᐡᐱᐣ  ᐏᓇᑐᑕᒪᓂᐘᓂᑵᐣ  ᐃᐍ  ᑎᐸᒋᒧᐏᓇᐣ  
ᑭᐸᐦᐃᑫᐏᓇᐣ᙮  ᐃᒪ  ᑕᔑᒋᑲᑌᐠ  ᒣᑿᐨ,  ᑲᒪᓂᑐᑕᐘᑲᓄᐨ,  
ᑲᑭᐘᐸᑫᐨ  ᓇᐣᑕ  ᐅᓇᑯᓂᐍᐏ  ᐱᒧᒋᑫᐏᓂᐠ  ᑲᐏᒋᑢᐨ  
ᑕᐏᑕᒧᐘᐠ  ᐊᐣ  ᐁᐏᒋᓇᑕᐍᐣᑕᒧᐘᐨ  ᐃᐍᓂ᙮  
ᐅᓇᑯᓂᐍᐏᓂᓂ,  ᑲᔭᓇᒣᓂᒪᑲᓄᐨ,  ᐅᑎᐸᒋᒧᐠ,  ᐁᑿ  
ᑯᑕᑭᔭᐠ  ᐊᐏᔭᐠ  ᑫᐸᒥᐡᑲᑯᐨ  ᐃᐍᓂ  ᑎᐸᒋᒧᐏᓇᐣ  
ᑭᐸᐦᐃᑫᐏᓇᐣ  ᑕᑭᑲᑭᑐᐘᐠ᙮

ᐊᐣ  ᑕᐡ ᐁᐃᓯᓭᐠ  ᐃᒪ  ᓂᐡᑕᒼ  
ᐅᓇᑯᓂᑫᐏᑲᒥᐠ  ᑲᐘᐍᓇᔑᐘᓂᐘᐠ?
ᑕᔑᒋᑫᐏᓂᐠ  ᐅᓇᑯᓂᑫᐏᑲᒥᑯᐠ  ᑭᐡᐱᐣ  ᑫᓇᑐᑕᒪᑫᓇᓂᐘᓂᑵᐣ  
ᐃᐍ  ᑎᐸᒋᒧᐏᓇᐣ  ᑭᐸᐦᐃᑫᐏᓇᐣ  ᐍᒋᓭ  ᓇᐘᐨ  ᐊᐱᒋᐏᐣ  
ᒣᑿᐨ  ᑲᐏᓇᑯᓂᑫᓇᓂᐘᐠ  ᐁᑿ  ᑲᔦ  ᑕᑭᐯᔑᑯᑐᒋᑲᑌ,  ᐁᑲ  
ᐏᓂᑯ  ᐃᒪ  ᐅᓇᑯᓂᑫᐏᑲᒥᑯᐠ᙮  ᑲᒪᓂᑐᑕᐘᑲᓄᐨ,  ᑲᑭᐘᐸᑫᐨ  
ᓇᐣᑕ  ᐅᓇᑯᓂᐍᐏ  ᐱᒧᒋᑫᐏᓂᐠ  ᑲᐏᒋᑢᐨ  ᑲᓇᑐᑕᒪᐘᐨ  
ᐃᐍᓂ  ᑎᐸᒋᒧᐏᓇᐣ  ᑭᐸᐦᐃᑫᐏᓇᐣ  ᑕᑭᐊᔭᒥᑕᒪᓯᐘᐠ  ᓇᐣᑕ  
ᑲᔦ  ᐅᓇᑯᓂᑫᐏᓂᐠ  ᐅᑕᔭᒥᑕᒪᑫᐣ  ᒋᐊᔭᒥᑕᒪᑯᐘᐨ᙮  

ᑭᐡᐱᐣ  ᑕᐡ  ᐅᓇᑯᓂᑫᐏᑲᒥᑯᐠ  ᐃᓀᐣᑕᒧᐘᑵᐣ  ᑌᐻ  ᑎᐸᒋᒧᐏᓇᐣ  
ᑭᐸᐦᐃᑫᐏᓇᐣ  ᐁᓇᑕᐍᐣᑕᑿᐠ  ᒋᐏᒋᑲᓇᐍᐣᑕᑯᓯᐘᐨ  ᐃᑵᓂᐘᐠ  
ᑲᒪᓂᑐᑕᐘᑲᓄᐘᐨ,  ᑲᑭᐘᐸᑫᐘᐨ  ᓇᐣᑕ  ᑲᔦ  ᐅᓇᑯᓂᑫᐏ  
ᐱᒧᒋᑫᐏᓂᐠ  ᐅᐏᒋᑢᐠ,  ᐅᓇᑯᓂᑫᐏᑲᒥᑯᐠ  ᐅᑲᓇᑐᑕᓇᐘ  
ᐃᐍᓂ  ᑭᐸᐦᐃᑫᐏᓂᓂ᙮  ᐃᐍ  ᑕᐡ  ᑫᑯᓇᐣ  ᐅᓇᒋᑲᑌᐘᐣ  ᑫᐃᔑ  
ᐱᒥᐣᔕᐦᐃᑲᑌᑭᐣ  -  ᑐᑲᐣ,  ᑎᐱᒥᓂᑯᐠ  ᐱᑯ  ᐁᐦᑕ  ᒋᐊᓄᐦᑭᓭᐠ᙮  

ᐊᐣ  ᑕᐡ  ᑫᑐᑕᒧᐘᐨ  ᐃᑵᓂᐘᐠ  
ᑲᒪᓀᐣᑕᑯᓯᐘᐨ,  ᑲᑭᐘᐸᑫᐘᐨ,  ᐁᑿ  
ᑯᑕᑭᔭᐠ  ᐊᐏᔭᐠ  ᑲᑲᓇᐍᐣᑕᑯᓯᐘᐨ  
ᐁᑲ  ᒋᐏᓇᑲᓄᐘᐨ  ᐃᐍᓂ  ᐅᒋ  
ᑎᐸᒋᒧᐏᓇᐣ  ᑲᑭᐸᐦᐃᑲᑌᓂᑭᐣ? 
ᑭᒋᓀᐣᑕᑿᐣ  ᑕᐡ  ᑲᒪᓂᑐᑕᐘᑲᓄᐘᐨ,  ᑲᑭᐘᐸᑫᐘᐨ  ᐁᑿ  
ᐅᓇᑯᓂᑫᐏ ᐱᒧᒋᑫᐏᓂᐠ  ᐅᐏᒋᑢᐠ  ᑫᒋᓇᐨ  ᒋᑭᑫᐣᑕᒧᐘᐨ  ᑭᐡᐱᐣ  
ᐅᓇᑯᓂᑫᐏᑲᒥᑯᐠ  ᓇᑐᑕᒪᐘᐨ  ᑎᐸᒋᒧᐏᓇᐣ  ᒋᑭᐸᐦᐃᑲᑌᓂᑭᐣ,  
ᑲᐏᐣ  ᐅᐏᓱᐏᓂᐘ  ᑕᑭᐏᒋᑲᑌᓯᓂ  ᑎᐸᒋᒧᐏᓂᐠ  ᐁᑿ  ᐁᑲ  
ᑲᔦ  ᐏᓇᐘ  ᑎᐸᒋᒧᐏᓂᐠ  ᓇᐣᑕ  ᒋᐃᑭᑐᐘᐨ᙮  ᐊᐦᐃ  ᑐᑲᐣ,  
ᑲᒪᓂᑐᑕᐘᑲᓄᐨ  ᐊᐏᔭ  ᑲᐏᐣ  ᑕᑭᒪᓯᓇᐦᐃᑫᓯᐣ  ᑎᐸᒋᒧᐏᓂᐠ  
ᑫᐏᒋᑭᑫᓂᒪᑲᓄᐨ  ᐁᔭᔑᒋᓭᐨ  ᐃᒪ  ᐏᐣ  ᑲᒪᓂᑐᑕᐘᑲᓄᐨ  ᓇᐣᑕ  
ᑲᑭᐘᐸᑫᐨ  ᒪᓀᐣᒋᑫᐏᓂᐠ᙮  

ᑲᒪᓂᑐᑕᐘᑲᓄᐨ,  ᑲᑭᐘᐸᑫᐨ  ᐁᑿ  ᐅᓇᑯᓂᑫᐏ ᐱᒧᒋᑫᐏᓂᐠ  
ᐅᐏᒋᑢ  ᐏᓇᐘ  ᑕᑭᐏᓀᐣᑕᒧᐘᐠ  ᐁᑲ  ᐊᐦᐱᐣ ᐊᐘᔑᒣ  
ᐁᓇᑕᐍᐣᑕᒧᐘᐨ  ᐃᐍᓂ  ᑎᐸᒋᒧᐏᓇᐣ  ᑭᐸᐦᐃᑫᐏᓇᐣ᙮  
ᐏᓇᐘ  ᑕᐡ  ᐅᑲᑲᑵᒋᒪᐘᐣ  ᐅᓇᑯᓂᑫᐏᓂᓂᐘᐣ  ᓇᑐᑕᒪᐃᓂᓂ  
ᒋᑭᐱᑎᓂᓂᑲᑌᓂᐠ  ᐃᐍᓂ  ᐁᑿ  ᒋᐏᑕᒧᐘᐨ  ᐊᐣ  ᒪᔭᒼ  
ᑲᐏᒋᑵᑫᐣᑕᒧᐘᐨ  ᒋᐊᑕᒋᑲᑌᓂᐠ᙮ 

ᐊᐣᑎ  ᑭᔭᐱᐨ  ᐊᐘᔑᒣ  ᐏᑕᒪᑫᐏᓇᐣ  ᑕᑿᑭᐣ?

ᑫᐣᑕᐏ  ᐏᒋᐦᐃᑯᔭᐣ᙮

